
Høyringsuttale frå Norske Kvinnelige Akademikere, NKA, til 
Barne- og likestillingsdepartementets forslag om rett til løn under 
 
- fedres omsorgspermisjon i to veker i samband med fødsel og adopsjon og 
- kvinners ammefri, to timar for dagen, frå foreldrepermisjonen går ut til barnet er eitt 
år. 
 
Styret i Norske kvinnelige Akademikere, NKA, ved Grethe Nina Hestholm, førsteamanuensis 
Linda Sangolt og førstekonsulent Anne Asserson, Universitetet i Bergen, har behandla 
forslaget.  Vi har følgjande kommentar:  
 
NKA er generelt positive til forslaget om rett til løn under fedres omsorgspermisjon i to veker 
i samband med fødsel og adopsjon, og til kvinners ammefri, to timar dagen til barnet er eitt år. 
NKA meiner imidlertid ordningane må styrkast dersom ein skal sørge for det beste for born 
og familie, og for ein kjønns- og aldersbalansert arbeidsstyrke. NKA ser derfor på forslaget 
som eit steg på vegen til ytterlegare utviding av lønna ammefri og omsorgspermisjon. 
 
NKA vil råde til at ordningane blir finansiert gjennom folketrygda. Trass i at dette er den mest 
kostbare løysinga, ser vi det som avgjerande at ordningane når alle.  

